ԱՄՓՈՓԱԹԵՐԹ

<<Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին>> 2012 թվականի հոկտեմբերի 3-ի 

արձանագրության կատարումբ ապահովելու մասին>> ՀՀ կառավարության որոշման նախագծի կապակցությամբ պետական շահագրգիռ մարմինների կողմից արված առարկությունների և առաջարկությունների վերաբերյալ

	Հ/Հ
	ԱՌԱՐԿՈՒԹՅՈՒՆ ԵՎ ԱՌԱՋԱՐԿՈՒԹՅՈՒՆ

	ԵԶՐԱԿԱՑՈՒԹՅՈՒՆ

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	Առարկություններ և առաջարկություններ չկան

	ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՈՒՐԴ

	Առարկություններ և առաջարկություններ չկան

	ՀՀ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	1.
	Նախագծի 6-րդ կետը հանել, իսկ 3-րդ կետում ավելացնել նոր` 4-րդ ենթակետ` հետևյալ բովանդակությամբ. <<4. Հանձնաժողովի նիստի կազմակերպման և անցկացման հետ կապված ծախսերն իրականացնել Հայաստանի Հանրապետության պաշտպանության նախարարությանը Հայաստանի Հանրապետության 2013 թվականի պետական բյուջեով նախատեսված ընդհանուր միջոցների հաշվին>>:
	Չի ընդունվում, քանի որ  նախագծով նախատեսվում է համապատասխան հողատարածքներն ու անշարժ գույքը փոխանցել ՀՀ ԿԱ պետական գույքի կառավարման վարչությանը և նպատակահարմար ենք համարում Հանձնաժողովի նիստի կազմակերպման ու անցկացման հետ կապված ծախսերը կատարել Հայաստանի Հանրապետության 2013 թվականի պետական բյուջեով արտասահմանյան պատվիրակությունների ընդունելության համար նախատեսված միջոցների հաշվին

	                          ՀՀ ԱՐՏԱՔԻՆ ԳՈՐԾԵՐԻ  ՆԱԽԱՐԱՐՈՒԹՅՈՒՆ

	1.
	Առաջարկում ենք Նախագծի նախաբանում <<Հայաստանի Հանրապետության միջազգային պայմանագրերի մասին>> ՀՀ օրենքի 51-րդ հոդվածի 2-րդ մասի փոխարեն հղում կատարել նույն հոդվածի 1-ին մասին, որով սահմանվում է, որ <<Միջազգային պայմանագրով Հայաստանի Հանրապետության ստանձնած պարտավորությունների կատարումն ապահովելու նպատակով Հայաստանի Հանրապետության Նախագահը, կառավարությունը և վարչապետը իրենց իրավասության շրջանակներում ձեռնարկում են անհրաժեշտ կազմակերպչական և իրավական միջոցներ:
	Ընդունվել է, կատարվել է փոփոխություն

	2.
	Նախագծի 1-ին կետի 2-րդ ենթակետն առաջարկում ենք շարադրել հետևյալ բովանդակությամբ` <<Հայաստանի Հանրապետության պաշտպանության նախարարությանը ցուցաբերել անհրաժեշտ աջակցություն Հանձնաժողովի նիստի անցկացման հարցում:>>: Հետևաբար, առաջարկվում է հանել Նախագծի 3-րդ կետի 3-րդ ենթակետը:
	Ընդունվել է, կատարվել է փոփոխություն

	3.
	Ներկայացված <<Ռուսաստանյան ռազմակայանի հողամասերի և անշարժ գույքի փոխանցման համար հայ-ռուսական միջպետական հանձնաժողովի հայկական կողմի ցանկ>>-ի նախագծի փոխարեն անհրաժեշտ է փոփոխություններ նախատեսել Հայաստանի Հանրապետության Նախագահի 2000 թվականի փետրվարի 26-ի <<Հայ-ռուսական միջպետական հանձնաժողովի հայկական մասի կազմը հաստատելու մասին>> ՆՀ-489 հրամանագրում:
	Ցանկի վերաբերյալ մշակվել է ՀՀ Նախգահի համապատասխան հրամանագրում փոփոխություն կատարելու վերաբերյալ առանձին նախագիծը, որը ներկայումս պետական մարմինների հետ համաձայնեցման փուլում է: 

	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱՆՇԱՐԺ ԳՈՒՅՔԻ  ԿԱԴԱՍՏՐԻ ՊԵՏԱԿԱՆ ԿՈՄԻՏԵ

	1.
	Նախագծի 2-րդ կետում <<13-ից 23-ը,>> բառերը փոխարինել <<17-23,>> բառերով, քանի որ նշված բառերը չեն համապատասխանում Արձանագրության հավելվածում նշված` Հայաստանի Հանրապետությանը փոխանցվող Հայաստանի Հանրապետության տարածքում ռուսաստանյան ռազմակայանի տեղաբաշխման կետերի ցանկի տվյալներին:
	Ընդունվել է, կատարվել է փոփոխություն

	2.
	Նախագծի 4-րդ կետը շարադրել հետևյալ բովանդակությամբ` 

<<4. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին`

N 3 Ռազմական ավանի /քաղաք Գյումրի, Կարսի խճուղի/ և N 8 Ռազմական ավանի /քաղաք Գյումրի, Շիրակացու փողոց/ հասցեներով գտնվող անշարժ գույքերի նկատմամբ սահմանված կարգով կատարել իրավունքների պետական գրանցում` <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի 24-րդ և 25-րդ հոդվածների պահանջների համապատասխան` իրավահաստատող փաստաթղթեր ներկայացնելուց հետո:>>:
	Ընդունվել է, կատարվել է փոփոխություն

	3.
	Նախագծի հավելվածում ներկայացված Հայաստանի Հանրապետության տարածքում ռուսաստանյան ռազմակայանի տեղաբաշխման կետերի ցանկի 7-րդ, 16-րդ, 26-րդ, 28-րդ և 30-րդ կետերում նշված անշարժ գույքերը իրավունքների պետական գրանցում չունեն:
	Ընդունվել է ի գիտություն

	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ  ՎԱՐՉՈՒԹՅՈՒՆ

	1.
	Անհրաժեշտ է ճշտել Հայաստանի Հանրապետությանը վերադարձվող անշարժ գույքի ցանկը, քանի որ որոշման նախագծի 2-րդ կետում նշված է, որ Հայաստանի Հանրապետությանն է վերադարձվում արձանագրության հավելվածով սահմանված ցանկի 6-րդ, 13-23-րդ, 29-րդ և 30-րդ կետերով նախատեսված ռազմական ավանները, ինչպես նաև 3-րդ կետով նախատեսված հ. 3 ռազմական ավանիտարածքում գտնվող 7,2 հա հողատարածքը և 6-րդ կետով նախատեսված հ.8 ռազմական ավանիտարածքում գտնվող թվով 5 կիսակառույց շինությունները, սակայն համաձայնագրի արձանագրության <<ծանոթագրություն>> մասում նշված է, որ արձանագրությունն ուժի մեջ մտնելուց հետո ՀՀ-ին են փոխանցվում հավելվածի 9-րդ, 17-23-րդ, 29-րդ և 30-րդ կետերում նշված օբյեկտները:
	Ընդունվել է, կատարվել է փոփոխություն

	2.
	Որոշման նախագծի 5-րդ կետում նշված է համաձայնագրի 4-րդ հոդվածին համապատասխան ՀՀ կառավարությանն առընթեր պետական գույքի կառավարման վարչությունը պետք է ընդունի որոշման նախագծի 2-րդ կետով նախատեսված անշարժ գույքը, սակայն որոշման նախագծին կից ներկայացված համաձայնագրի արձանագրությունը կազմված է 3 հոդվածից:
	Չի ընդունվում, քանի որ խոսքը վերաբերում է  <<Հայաստանի Հանրապետության կառավարութ-յան և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի և ռուսաստանյան ռազմակայանի տեղաբաշխման ու գործառման համար հողամա-սերի հանձնման ու օգտագործման կարգի մասին>> 1996 թվականի սեպտեմբերի 27-ի Համաձայնագրի 4-րդ հոդվածին, իսկ կից ներկայացված է <<Հայաստանի Հանրապետութ-յան կառավարության և Ռուսաստանի Դաշնության կառավարության միջև Հայաստանի Հանրապե-տության տարածքում ռուսաստանյան ռազմակա-յանի տեղաբաշխման կետերի մասին>> 2012 թվականի հոկտեմբերի 3-ի Արձանագրությունը: 

	3.
	Առաջարկում եմ որոշման նախագծի 4-րդ կետից հանել <<բացառությամբ Հայաստանի Հանրապետությանը վերադարձված շենքերի ու հողատարածքների>> բառերը, ինչպես նաև նախագծում ներառել դրույթ համաձայն որի կառաջարկվի համապատասխան համայնքների ղեկավարներին անշարժ գույքը ի տնօրինություն ընդունած պետական կառավարման մարմնի կողմից համապատասխան հայտի դեպքում սահմանված կարգով փոխել հողամասերի նպատակային նշանակությունը, քանի որ Հայաստանի Հանրապետությանը փոխանցվող անշարժ գույքը գտնվում է հատուկ նշանակության հողամասերի վրա, որը խոչընդոտ կհանդիսանա դրանց արդյունավետ ի տնօրինման համար
	Ընդունվել է, կատարվել է փոփոխություն

	4.
	Միաժամանակ հաշվի առնելով, որ անշարժ գույքի որոշ մասը հանձնվելու է ՀՀ կառավարությանն առընթեր պետական գույքի կառավարման վարչությանը, առաջարկում եմ հայկական կողմից ստեղծվող հանձնաժողովի կազմում ներգրավել նաև  վարչության աշխատակազմի պետական գույքի գրանցման և հաշվառման բաժնի պետ Գեղամ Սարգսյանին /հեռ. 520628/:
	Ընդունվել է ի գիտություն

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	1.
	Նախագծի 1-ին կետի 2-րդ ենթակետում «նախարարությանը» բառն անհրաժեշտ է փոխարինել «նախարարին» բառով:
	Ընդունվել է, կատարվել է փոփոխություն

	2.
	Նախագծի 4-րդ կետում «անշարժ գույքերի» բառերն անհրաժեշտ է փոխարինել «անշարժ գույքի» բառերով:
	Ընդունվել է, կատարվել է փոփոխություն

	3.
	Նախագծի 8-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները
	Ընդունվել է, կատարվել է փոփոխություն

	4.
	Նախագիծն անհրաժեշտ է համաձայնեցնել ՀՀ տարածքային կառավարման նախարարության հետ
	Ընդունվել է, համաձայնեցվել է


